
Мониторинги  тақсимоти
микронутриентҳо  ва
витаминҳоро  дар  шаҳру
ноҳияҳои вилояти Суғд
Мониторинги тақсимоти микронутриентҳо ва витаминҳоро дар шаҳру
ноҳияҳои вилояти Суғд

«Саломатии миллат сарвати бебаҳост, ки бе он тавоноии давлатро
тасаввур кардан имкон надорад».

Ҳафтаи ҷорӣ аз ҷониби мутахассисони Муассисаи давлатии “Рушди
соҳибкорӣ  дар  соҳаи  кишоварзӣ”  дар  якҷоягӣ  бо  кормандони
Ташкилоти  ҷамъиятии  “Авесто”  мониторинги  тақсимоти
микронутриентҳо ва витаминҳоро дар шаҳру ноҳияҳои вилояти Суғд
(шаҳри Хуҷанд, ноҳияҳои Б.Ғафуров ва Ҷ.Расулов) баргузор карда
шуд.
Сараввал  бо  Сардори  Раёсати  тандурустии  вилоят  Муҳиддин
Ҳабибулло Хайруллозода мулоқоти корӣ анҷом дода шуд.

Зимни мулоқот ҷонибҳо оид ба дастрасии гурӯҳи мақсадноки аҳолӣ
(занони  ҳомиладор  ва  кӯдакони  синни  аз  6  то  59  моҳа)  бо
микронутриент ва витаминҳо, дар ин самт фаъолияти Марказҳои
солимии  репродуктивӣ  ва  Марказҳои  саломатии  шаҳру  ноҳияҳои
вилоят ва ҳамчунин бо мақсади ҳифзи солимии аҳолӣ ва пешгирии
бемориҳои ба ғизо алоқаманд ғанигардонии маҳсулоти хӯрокворӣ
ибрози андеша намуданд.

Сипас ҳайати гурӯҳи корӣ дар Марказҳои солимии репродуктивӣ ва
Марказҳои ҳамбастагии бемориҳои кӯдаконаи ш.Хӯҷанд, ноҳияҳои
Б.Ғафуров ва Ҷ.Расулов бо масъулону мутасаддиён вохӯриҳо доир
намуда,  аз  рафти  ҳуҷҷатгузорӣ  ва  тақсимоти  микронутриенту
иловаҳои  витаминӣ  ба  гурӯҳи  мақсадноки  аҳолӣ  аз  он  ҷумла
занони  ҳомиладор,  кӯдакони  синни  аз  6  то  59  моҳа  дидан
намуданд.

Ҳамчунин  аз  ҳолати  бемороне,  ки  дар  руйхати
истифодабарандагони микронутриентҳо ва витаминҳо ҳастанд дидан
намуда, бо онҳо сӯҳбатҳо доир карда шуд.

Онҳо  иброз  доштанд,  ки  баъд  аз  истифодаи  маводҳои  тиббӣ
(микронутриенту  иловаҳои  витаминӣ)  вазъи  саломатӣ  хуб
гардидааст.  Инчунин  барои  дастгириҳои  пайваста  ба  Ҳукумати
Ҷумҳурии Тоҷикистон ва Муассисаи давлатии Рушди соҳибкорӣ дар
соҳаи  кишоварзӣ  изҳори  сипос  ва  миннатдории  бепоён  баён
намуданд.



 

Самарабахшии хокаи витамин ва
минерал  барои  занҳо  ва
кӯдакон
САМАРАБАХШИИ ХОКАИ ВИТАМИН ВА МИНЕРАЛ БАРОИ ЗАНҲО ВА КӮДАКОН

Баргузории мизи мудаввар оид
ба  “Таъсиси  фонди  миллии
гардиши  премикс  дар
Тоҷикистон”
БАРГУЗОРИИ МИЗИ МУДАВВАР ОИД БА “ТАЪСИСИ ФОНДИ МИЛЛИИ ГАРДИШИ
ПРЕМИКС ДАР ТОҶИКИСТОН”

Ғизо  муҳимтарин  омили  тандурустӣ,  накуаҳволӣ,  равнақи  кору
зиндагии инсон буда, ҳаёти инсон ба ғизо пайванди ногусастанӣ
дошта, он дар рушди бадан, ба вуҷуд омадани ҳуҷайраву бофтаҳо,
таъмини ҷисм бо моддаҳои зарурӣ, пайдоиши ҳормонҳо, ферментҳо
ва дигар равандҳои мубодила лозим аст.

Бо мақсади ҳифзи солимии аҳолӣ ва пешгирии бемориҳои ба ғизо
алоқаманд тавассути ғанигардонии маҳсулоти хӯрокворӣ Ҳукумати
Ҷумҳурии Тоҷикистон соли 2019 Қонуни Ҷумҳурии Тоҷикистон “Дар

бораи  таъмини  аҳолӣ  бо  маҳсулоти  хӯроквории
ғанигардонидашуда”-ро  қабул  намуд.  Дар  доираи  амалисозии
қонуни мазкур “Барномаи пешгирии норасоии микронутриентҳо ва
бемориҳои вобаста ба он дар байни аҳолии Ҷумҳурии Тоҷикистон
барои солҳои 2022-2027” бо қарори Ҳукумати Ҷумҳурии Тоҷикистон
аз 30 сентябри соли 2021, №415 тасдиқ гардид.

Ҷиҳати дар амал татбиқ намудуни қонуни мазкур имрӯз, санаи 22-
юми  апрели  соли  равон  дар  Вазорати  тандурустӣ  ва  ҳифзи
иҷтимоии  аҳолии  Ҷумҳурии  Тоҷикистон  барои  “Таъсиси  Фонди
миллии  гардиши  премикс  дар  Тоҷикистон”  мизи  мудаввар  доир
гашт, ки дар он муовини вазири тандурустӣ ва ҳифзи иҷтимоии
аҳолӣ  Абдухолиқ  Амирзода,  намояндагони  вазорату  идораҳои
дахлдори  мамлакат,  як  қатор  роҳбарони  корхонаҳои  коркарди
маҳсулоти хӯрока (Орд ва намак) ва намояндагони шарикон оид ба
рушд дар ҳамкорӣ бо Гуруҳи Бонки Ҷаҳонӣ, Хазинаи кӯдакони
Созмони  Милалӣ  Муттаҳид  бо  иштироки  роҳбари  лоиҳаи  Алянси
глобалии ғизои беҳтаршуда (Gain) иштирок намуданд.

Зимни  ифтитоҳи  мизи  мудаввар  муовини  вазири  тандурустӣ  ва
ҳифзи иҷтимоии аҳолӣ Абдухолиқ Амирзода иброз дошт, ки ҳолати
беҳтар гардидани вазъи ғизо барои мустаҳкам намудани саломатии
аҳолӣ хеле зарур мебошад.
Бояд  қайд  кард,  ки  масъалаҳои  ташкили  ғизои  аҳолӣ  яке  аз
самтҳои асосии стратегии Ҳукумати мамлакат ба шумор рафта,
давоми солҳои охир қабул гардидани 2 қонун, 2 стратегия, 4
барнома ва 1 нақшаи сатҳи миллӣ гувоҳи муҳим будани масъалаи
мазкур мебошад.

Сипас директори Муассисаи давлатии “Рушди соҳибкорӣ дар соҳаи
кишоварзӣ”  муҳтарам  Далер  Саторӣ  оид  ба  лоиҳаи  “Баланд
бардоштани устувории кишоварзӣ” ва фаъолияти “Таъсиси фонди
миллии гардиши премиксҳо дар Тоҷикистон”, иқтисодчии калони
соҳаи  кишоварзӣ,  Гурӯҳи  Бонки  ҷаҳонӣ  дар  Тоҷикистон  Ҳазем
Иброҳим Ҳанбал ва дигар шахсони расмӣ роҷеъ ба масъалаи мазкур
суханронӣ намуданд.

Ҳамчунин,  дар  мизи  мудаввар  як  қатор  масъалаҳо,  аз  ҷумла



пешниҳоди  маълумот  оид  ба  «Таъсиси  Фонди  миллии  гардиши
премиксҳо  дар  Тоҷикистон»,  “Дастовардҳо  дар  самти  иҷроиши
Барномаи пешгирии норасоии микронутриентҳо дар байни аҳолии
Ҷумҳурии Тоҷикистон барои солҳои 2022-2027”, “Мушкилотҳо оид
ба ғанигардонии маҳсулоти хӯрокворӣ дар Ҷумҳурии Тоҷикистон”,
“Ҳолати  заминаи  меъёрию  ҳуқуқии  ғанигардонии  маҳсулоти
хӯрокворӣ (Тоҷикстандарт)”, “Арзёбии агентии эҳтимолии мизбон
барои NRFP” ва “Муҳокима бо бахши хусусӣ оид ба натиҷаҳои
арзёбӣ ва тарҳрезии фонд” мавриди баррасӣ қарор гирифтанд.

Маврид ба зикр аст, ки Ҷумҳурии Тоҷикистон соли 2013 ҳамчун
давлати 42-юм ба Ҳаракати глобалии васеъкунии ғизо (SUN) шомил
гардид. Аз соли 2015 бошад, дар кишвар Шӯрои ҳамоҳангсозии
байнисоҳавӣ  оид  ба  ғизо  фаъолият  дорад,  ки  дар  он  тамоми
намояндагони  вазорату  идораҳои  давлатӣ,  шарикони  рушд,
ташкилотҳои ғайридавлатӣ ва ҷомеаи шаҳрвандӣ шомил мебошанд,
ки баҳри беҳтар намудани сатҳи ғизо стратегияю барномаҳоро, аз
ҷумла “Стратегияи рушди ғизои мактабӣ дар Ҷумҳурии Тоҷикистон
дар  давраи  то  соли  2027”,  “Нақшаи  бисёрсоҳавӣ  оид  ба
беҳтарсозии  ғизо  дар  Ҷумҳурии  Тоҷикистон  барои  солҳои
2021-2025”, “Барномаи миллии коммуникатсионии 1000-рӯзи аввали
ҳаёти кӯдак дар Ҷумҳурии Тоҷикистон барои солҳои 2020-2024”-ро
татбиқ намуда, мавриди амал қарор дорад.

Дар  идомаи  мизи  мудаввар  як  қатор  иштирокчиён  вобаста  ба
самтҳои гуногуни таъсиси лоиҳаи мазкур фикру андешаҳои худро
пешниҳод карданд.



 

Раванди  тақсимоти
микронутриентҳо  ва  витаминҳо
оид ба ғизои солим дар кишвар
Раванди тақсимоти микронутриентҳо ва витаминҳо оид ба ғизои
солим дар кишвар

Ҳафтаи ҷорӣ аз ҷониби мутахассисони муассиса ва кормандони
Ташкилоти  ҷамъиятии  “Авесто”  мониторинги  тақсимоти
микронутриентҳо ва витаминҳоро дар вилояти Хатлон (ш. Бохтар,
н.Кӯшониён, ш.Леваканд, н.Вахш, н.Ҷ. Балхӣ) ва шаҳру ноҳияҳои
тобеи ҷумҳурӣ (ш.Ҳисор, н.Шаҳринав ва ш.Турсунзода) баргузор
карда шуд.

Қобили  зикр  аст,  ки  пеш  аз  тақсимоти  микронутриент  ва
витаминҳо аз ҷониби мутахассисони Муассисаи давлатии “Рушди
соҳибкорӣ  дар  соҳаи  кишоварзӣ”,  Вазорати  тандурустӣ  ва
Ташкилоти ҷамъиятии “Авесто” семинарҳои омӯзишӣ бо иштироки

масъулону  мутахассисони  тибби  оилавӣ,  ҳуҷраҳои  ҳамбастагии
бемориҳои кӯдакона ва мутахассисони солимии репродуктивӣ шаҳру
ноҳияҳо дар миқёси ҷумҳурӣ баргузор гардида буд.

Ҳайати гурӯҳи корӣ оид ба рафти ҳуҷҷатнигорӣ ва тақсимоти
микронутриентҳо  ва  иловаҳои  витаминӣ  ба  гурӯҳи  мақсадноки
аҳолӣ аз он ҷумла занони ҳомиладор, кӯдакони синни аз 6 то 59
моҳа  бо  мутасаддиёни  марказҳои  солимии  репродуктивӣ  ва
масъулони марказҳои ҳамбастагии бемориҳои кӯдаконаи ш.Бохтар,
н.Кӯшониён, ш.Леваканд, н.Вахш, н.Ҷ. Балхӣ ш.Ҳисор, н.Шаҳринав
ва ш.Турсунзода дидан намуда, аз фаъолияти онҳо дар самти
тақсимоти маводҳо воқиф гардиданд.

Дар рафти сафари хизматӣ аз ҳолати бемороне, ки дар руйхати
истифодабарандагони микронутриентҳо ва витаминҳо ҳастанд дидан
намуда, бо онҳо сӯҳбатҳо баргузор карда шуд.

Дар рафти мулоқот онҳо ба ҳайати гурӯҳ аз беҳтар гаштани вазъи
саломатии  худ  ва  фарзандон  фаҳмонида,  изҳори  сипос  ва
миннатдории  хешро  ба  Ҳукумати  Ҷумҳурии  Тоҷикистон  махсусан
Пешвои  муаззами  миллат  муҳтарам  Эмомалӣ  Раҳмон  ҷиҳати
дастгирии гурӯҳи мақсадноки аҳолӣ аз он ҷумла занони ҳомиладор
ва кӯдакони синни аз 6 то 59 моҳа баён намуданд.



 

Семинари омӯзишӣ оид ба ғизои
солим дар вилояти Хатлон
Семинари омӯзишӣ оид ба ғизои солим дар вилояти Хатлон

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  якҷоягӣ  бо  Ташкилоти  ҷамъиятии  “Авесто”
семинарҳои омӯзиширо дар миқёси ҷумҳурӣ аз моҳи декабри соли
2024  оғоз  намуда,  тибқи  нақша  давра  ба  давра  дар  ҳудуди
ҷумҳурӣ амалӣ гардида истодааст.

Санаи  30  юми  январи  соли  ҷорӣ  дар  толори  васеи  “Парвози
Парасту” дар шаҳри Бохтари в.Хатлон бо иштироки мутахассисони
тибби  оилавӣ,  ҳуҷраи  ҳамбастагии  бемориҳои  кӯдакона  ва
мутахассисони  солимии  репродуктивӣ  аз  ноҳияҳои  Хуросон,
Кушониён, А.Ҷомӣ, Вахш, Ҷ.Балхӣ, Ҷайҳун, Панҷ, Шаҳритуз Носири
Хисрав,  Қубодиён,  Дустӣ  ва  шаҳрҳо  Бохтар  Леваканту  Норак
баргузор гардид.

Дар  семинари  омӯзишӣ  олимону  мутахассисони  шабакаи  кӯмаки
аввалияи  тиббию  санитарӣ  (КАТС)  тавассути  презентатсия
(рӯнамо) масъалаҳо оид ба риояи стандартҳои экологию ичтимоии
Гурӯҳи  Бонки  ҷаҳонӣ,  истеъмоли  микронутриентҳо  ва  иловаҳои
витаминӣ аз ҷониби гурӯҳи мақсадноки аҳолӣ аз он ҷумла занони
ҳомиладор,  кӯдакони  синни  аз  6  то  59  моҳа  ва  малакаҳои
идоракунии  онҳо,  маълумоти  умумӣ  роҷеъ  ба  нишондиҳандаҳои
асосии  ғизои  занҳои  ҳомиладор  ва  кӯдакони  навзод,  арзёбии
рушди  ҷисмонии  занҳои  ҳомила,  муносибатҳои  нав  ба  арзёбии
афзоиш ва инкишофи дохилибатнии ҷанин дар муассисаҳои КАТС,
маълумот доир ба 5 калиди бехатарииғизо, вазъи солимии занҳои
ҳомила дар Ҷумҳурии Тоҷикистон, ҳуҷҷатҳои стратегӣ, ки дар
сатҳи ҷумҳурӣ барои ҳифзи солимии зани ҳомиладор қабул шуда,
аҳамияти истифодаи Сулфати оҳан ва туршии фолат дар давраи
ҳомиладорӣ, камхунӣ ва таҷрибаи истифодаи иловаҳои витаминӣ
дар миқёси ҷумҳурӣ ва натиҷаҳои он мавриди таҳлилу омӯзиш
қарор гирифтааст.

Мақсад аз гузарондани дарсҳои омузишӣ ин баланд бардоштани
сатҳи  иттилоотонии  табибони  шабакаи  КАТС  ҷиҳати  дуруст
фаҳмонидан ва гузаронидани чорабиниҳои иттилоотонӣ дар байни
гурӯҳҳои мақсаднок, истифодабарандагони иловаҳои витаминӣ ва
микронутриентҳо, барои занони ҳомиладор ва ширдеҳ, мебошад.

Дар фарҷоми ҷорабинӣ аз ҷониби шахсони масъул ҷиҳати иштироки
фаъолона ва саҳми арзанда дар нигоҳдории солимии ҷомеа ба
иштирокчиён сертификат тақдим карда шуд.



 

Семинари омӯзишӣ оид ба ғизои
солим  дар  миқёси  кишвар  бо
маром идома дорад
Семинари омӯзишӣ оид ба ғизои солим дар миқёси кишвар бо маром
идома дорад

Имрӯзҳо  Ҳукумати  Ҷумҳурии  Тоҷикистон  барои  солимгардонӣ  ва
ҳифзу нигаҳдории аҳолӣ, пайваста кӯшиш ба харҷ дода, нисбат ба
масъалаҳои амнияти озуқаворӣ ва ғизои солим таваҷҷӯҳи беандоза
зоҳир менамояд.

Соли ҷорӣ бо дастгирии Ҳукумати Ҷумҳурии Тоҷикистон аз ҷониби
Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” ҷиҳати
ҳифзи солимии модару кӯдак, аз хориҷ ба кишвар витаминҳо ва
микронутриентҳо ворид намуда, тавассути Вазорати тандурустӣ ва
ҳифзи иҷтимоии аҳолии Ҷумҳурии Тоҷикистон дастраси марказҳои

https://aedpmu.tj/tj/2025/01/28/seminari-omuzishi/
https://aedpmu.tj/tj/2025/01/28/seminari-omuzishi/
https://aedpmu.tj/tj/2025/01/28/seminari-omuzishi/


саломатии шаҳру ноҳияҳои кишвар намуда истодааст.

Шурӯъ  аз  моҳи  декабри  соли  2024  мутахассисони  Муассисаи
давлатии “Рушди соҳибкорӣ дар соҳаи кишоварзӣ” дар якҷоягӣ бо
Ташкилоти ҷамъиятии “Авесто” семинарҳои омӯзиширо дар миқёси
ҷумҳурӣ ба роҳ монда, тибқи нақша давра ба давра дар ҳудуди
ҷумҳурӣ он амалӣ мегардад.

Рӯзҳои  27  ва  28  январи  соли  ҷорӣ  дар  толори  Вазорати
тандурустӣ ва ҳифзи иҷтимоии аҳолии Ҷумҳурии Тоҷикистон бо
иштироки  мутахассисони  тибби  оилавӣ,  ҳуҷраи  ҳамбастагии
бемориҳои кӯдакона ва мутахассисони солимии репродуктивӣ аз
шаҳрҳои Турсунзода, Ҳисор, Ваҳдат, Роғун, ноҳияҳои Шаҳринав,
Рӯдакӣ, Тоҷикобод, Сангвор, Лахш, Рашт ва Файзобод баргузор
гардида истодааст.

Дар  семинари  омӯзишӣ  олимону  мутахассисони  шабакаи  кӯмаки
аввалияи  тиббию  санитарӣ  (КАТС)  тавассути  презентатсия
(рӯнамо)  масъалаҳо  оид  ба  истеъмоли  микронутриентҳо  ва
иловаҳои витаминӣ аз ҷониби гурӯҳи мақсадноки аҳолӣ аз он
ҷумла занони ҳомиладор, кӯдакони синни аз 6 то 59 моҳа ва
малакаҳои  идоракунии  онҳо,  маълумоти  умумї  роҷеъ  ба
нишондиҳандаҳои асосии ғизои зани ҳомиладор ва кӯдаки навзод,
арзёбии  рушди  ҷисмонии  занҳои  ҳомила,  муносибатҳои  нав  ба
арзёбии афзоиш ва инкишофи дохилибатнии ҷанин дар муассисаҳои
КАТС маълумот доир ба 5 калиди бехатарии ғизо, вазъи солимии
занҳои ҳомила дар Ҷумҳурии Тоҷикистон, ҳуҷҷатҳои стратегӣ, ки
дар сатҳи ҷумҳурӣ барои ҳифзи солимии зани ҳомиладор қабул
шуда, аҳамияти истифодаи Сулфати оҳан ва туршии фолат дар
давраи  ҳомиладорӣ,  камхунӣ  ва  таҷрибаи  истифодаи  иловаҳои
витаминӣ дар миқёси ҷумҳурӣ ва натиҷаҳои он мавриди таҳлилу
омӯзиш қарор гирифтааст.

Мақсад аз гузарондани дарсҳои омузишӣ ин баланд бардоштани
сатҳи иттилоотонии табибони шабакаи КАТС оиди беҳтар ва дуруст
истеъмол  намудани  иловаҳои  витаминӣ  ва  микронутриентҳо,
гузаронидани  чорабиниҳои  иттилоотонӣ  дар  байни  гурӯҳҳои
мақсаднок,  зарурияти  истифодабарии  иловаҳои  витаминӣ  ва



микронутриентҳо,  барои  занони  ҳомиладор  ва  ширдеҳ,  омӯзиши
тарзи  ғанигардонидани  маводи  хӯрока  бо  истифодабарии  хокаи
минералии  витаминӣ  барои  кӯдакони  синнашон  6  то  59  моҳа
мебошад.

Ҳамчунин  чиҳати  иҷрои  фармоиши  Вазири  тандурустї  ва  њифзи
иљтимоии аҳолии Ҷумҳурии Тоҷикистон семинарҳои омӯзишӣ рӯзҳои
наздик  дар  вилоятҳои  Хатлон,  Суғд  ва  ВМКБ  баргузор  карда
мешавад.

 



Натиҷаи  фаъолияти  Ташкилоти
ҷамъиятии «Авесто» дар доираи
лоиҳа
Натиҷаи фаъолияти Ташкилоти ҷамъиятии «Авесто» дар доираи
лоиҳа

Бо дастгирии Ҳукумати Ҷумҳурии Тоҷикистон Муассисаи давлатии
“Рушди соҳибкорӣ дар соҳаи кишоварзӣ” дар доираи зеркомпонети
3,4-и  (беҳтар  намудани  ғизо)  лоиҳаи  “Баланд  бардоштани
устувории кишоварзӣ” барои солимгардонӣ ва ҳифзу нигаҳдории
аҳолӣ махсусан модару кӯдак, соли сипаригардида маводҳои тиббӣ
аз қабили витаминҳо ва микронутриентҳоро аз хориҷи кишвар ба
ҷумҳурӣ ворид намудааст.

Муассисаи давлатии “Рушди соҳибкорӣ дар соҳаи кишоварзӣ” дар
якҷоягӣ  бо  Вазорати  тандурустӣ  ва  ҳифзи  иҷтимоии  аҳолии
Ҷумҳурии  Тоҷикистон  то  имрӯз  якқатор  чорабиниҳо  баргузор
намуда,  айни  ҳол  тақсимоти  маводҳои  тиббӣ  (витаминҳо  ва
микронутриентҳо)  дар  миқёси  ҷумҳурӣ  бо  маром  идома  дошта,
корҳои  фаҳмондадиҳӣ  аз  ҷониби  Ташкилоти  ҷамъиятии  «Авесто»
баргузор гардида, истодааст.

Вобаста ба ин масъала санаи 09 январи соли ҷорӣ дар муассиса
ҷаласаи  корӣ  оид  ба  натиҷаи  фаъолияти  Ташкилоти  ҷамъиятии
«Авесто» дар соли 2024 баргузор гардид.

Дар кори ҷаласа кормандони Ташкилоти ҷамъиятии «Авесто» ва
мутахассисони Муассисаи давлатии “Рушди соҳибкорӣ дар соҳаи
кишоварзӣ” иштирок намуданд. Роҷеъ ба масъалаи аввали рӯзнома
роҳбари  Ташкилоти  ҷамъиятии  «Авесто»  Абдуллоева  Фируза
Ғаниевна оид ба воридот ва тақсимоти маводҳои тиббӣ дар миқёси
ҷумҳурӣ, таҳия ва нашри маводҳои иттилоотӣ, корҳои таблиғотӣ

тавассути ВАО, баргузор намудани мизҳои мудаввар ва семинарҳои
машваратӣ  миёни  аҳолӣ  тавассути  рӯнамо  маърузаи  пурмӯҳтаво
намуд.

Сипас аз якқатор иштирокчиён оид ба масъалаи мазкур баромадҳо
намуданд.

Тақсимоти  микронутриентҳо  ва
иловаҳои  витаминӣ  дар
муассисаҳои тиббӣ
Тақсимоти микронутриентҳо ва иловаҳои витаминӣ дар муассисаҳои
тиббӣ

Имрӯзҳо  Ҳукумати  Ҷумҳурии  Тоҷикистон  барои  солимгардонӣ  ва
ҳифзу нигаҳдории аҳолӣ, пайваста кӯшиш ба харҷ дода, нисбат ба
масъалаҳои амнияти озуқаворӣ ва ғизои солим таваҷҷўҳи беандоза
зоҳир менамояд.

Ҳамчунин,  аз  ҷониби  Ҳукумати  Ҷумҳурии  Тоҷикистон  як  қатор
ҳуҷҷатҳои меъёрӣ ҳуқуқӣ, қабул гардида, дар ин самт фаъолияти
пурсамар амалӣ мегардад.

Бо  ҳамин  мақсад  соли  ҷорӣ  бо  дастгирии  Ҳукумати  Ҷумҳурии
Тоҷикистон ва Гурӯҳи Бонки Ҷаҳонӣ аз ҷониби Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд бардоштани устувории кишоварзӣ” ҷиҳати ҳифзи солимии
модару кӯдак, то ба имрӯз витаминҳо ва микронутриентҳо аз
қабили S1550005 – 60 мг оҳан + кислотаи фолиат/РАС — (10х10)
ба  миқдори  353  000,00  баста  ва  S1580201  хокаи  витаминӣ-
минералӣ (СПРИНКЛ) РАС — 30 ба миқдори 1 300 000,00 баста ба
Ҷумҳурии Тоҷикистон ворид гардид.

Пас аз ба ҷумҳурӣ вориоти маводҳои тиббии мазкур аз ҷониби
мутахасисони Хадамоти назорати давлатии тандурустӣ ва ҳифзи
иҷтимоӣ аҳолии Вазорати тандурустӣ ва Вазорати тандурустӣ ва
ҳифзи иҷтимоии аҳолии Ҷумҳурии Тоҷикистон ташхиси сифати онҳо
гузаронида шуд.

Микронутриентҳо — сулфати оҳан ва туршии фолат барои 353 000
занони  ҳомила  ва  иловаҳои  витаминӣ  бошад  барои  1  млн  300
кудакони синни 6 моҳа то 59 пешбинӣ шудааст.

Баъди ташхиси сифати маводҳои воридшуда, Сертификати сифат ва
мутобиқати маводҳои тиббӣ аз тарафи Хадамоти назорати давлатии
тандурустӣ  ва  ҳифзи  иҷтимоӣ  аҳолии  Вазорати  тандурустӣ  ва
ҳифзи иҷтимоии аҳолии Ҷумҳурии Тоҷикистон дода шуд. Дар асоси
Сертификати  сифат  ва  мутобиқати  маводҳои  воридшуда,  барои
тақсимоти онҳо ба манфиатбарандагон иҷозат дода шуд.

Дар айни ҳол мувофиқи Фармоиши Вазири тандурустӣ ва ҳифзи
иҷтимоии аҳолии Ҷумҳурии Тоҷикистон аз 20. августи соли 2024 №
560  “Оид  ба  тақсимоти  маводи  микронутриенти  “Спринклс”  ва
ғизои  табобатӣ  барои  кудакон  микронутриентҳо  ва  иловаҳои
витаминӣ  ба  муассисаҳои  шабакаи  КАТС  –  (Марказҳои  солимии
репродуктивии шаҳрӣ, вилоятӣ, ноҳиявӣ ва ҳуҷраҳои ҳамбастагии
бемориҳои  кудаконаи  Марказҳои  саломатии  шаҳрӣ,  вилоятӣ,
ноҳиявӣ) ба манфиатбарандагон дастрас карда шуда истодааст.



 


